
პროექტი   

ქალაქ თბილისის მუნიციპალიტეტის საკრებულო 

განკარგულება # 

---დეკემბერი 2020 წელი 

ქალაქ თბილისში, სამგორის რაიონში, ჭირნახულის ქუჩისთვის, მასთან არსებული ერთი 

ჩიხისთვის და შესახვევისთვის აფხაზეთის ომში დაღუპული მებრძოლების დავით 

კობახიძისა და ნოდარ სიგუას სახელების მინიჭების შესახებ 

 

       საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

1. სამგორის რაიონში, ჭირნახულის ქუჩის მონაკვეთს მიენიჭოს ნოდარ სიგუას სახელი, 

თანდართული რუკის თანახმად. 

2. სამგორის რაიონში, ჭირნახულის ქუჩის მონაკვეთს და ჭირნახულის ქუჩის შესახვევს 

მიენიჭოს აფხაზეთის ომში დაღუპული მებრძოლის დავით კობახიძის სახელი, 

თანდართული რუკის თანახმად. 

3. სამგორის რაიონში, ჭირნახულის ქუჩის მონაკვეთს მიენიჭოს აფხაზეთის ომში 

დაღუპული მებრძოლის დავით კობახიძის  I შესახვევის სახელი, თანდართული რუკის 

თანახმად. 

4. სამგორის რაიონში, ჭირნახულის II ჩიხის მონაკვეთს მიენიჭოს დავით კობახიძის II 

შესახვევის სახელი, თანდართული რუკის თანახმად. 

      5. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 



      6. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

      

 საკრებულოს თავმჯდომარე                                                   გიორგი ტყემალაძე 

 





















































დავით კობახიძე 

(1973-1993) 

აფხაზეთში დაღუპული მებრძოლი, დაჯილდოებულია მედლით „მხედრული 
მამაცობისთვის“ 

 დაიბადა 1973 წლის 19 მარტს. დაამთავრა ქ. თბილისის ლილოს 168-ე საშუალო 
სკოლა. სწავლობდა ბიზნესისა და მარკეტინგის ინსტიტუტში. 

1993 წლიდან იყო „შავნაბას“ კლუბის ბრიგადის უფროსი. მონაწილეობდა   
საქართველოს ტერიტორიული მთლიანობისთვის მიმდინარე   საომარ მოქმედებებში 
აფხაზეთის ტერიტორიაზე.  დაიღუპა საბრძოლო ოპერაციის დროს 1993 წლის 2 
ივლისს სოფელ ტამიშთა, 

დაჯილდოებულია მედლით „მხედრული მამაცობისთვის“ 

  

 



ნოდარ სიგუა 

(1954-1993) 

აფხაზეთში დაღუპული მებრძოლი, ვახტანგ გორგასლის III ხარისხის 
ორდენის კავალერი 

დაიბადა სოხუმში. 1971 წელს დაამთავრა სოხუმის მე-5 საშუალო სკოლა. 1976 წელს 
დაამთავრა სოხუმის სუბტროპიკული მეურნეობის ინსტიტუტის მექანიზაციის 
ფაკულტეტი. სავალდებულო სამსედრო სამსახურის გავლის შემდეგ მუშაობდა ქ. 
სოხუმის გაზის აპარატურის ქარხნის დირექტორის მოადგილედ.  

1992 წლის 3 ოქტომბრიდან ნოდარ სიგუა ჩარიცხულ იქნა  23-ე ბრიგადის ბატალიონ 
„ცხუმში“ ათმეთაურად. ის აქტიურ მონაწილეობას ღებულობდა ყველა საბრძოლო 
ოპერაციებში, რომელსაც აწარმოებდა ბატალიონი. მეთაურთა დავალებებს  
თანამებრძოლებთან ერთად ასრულებდა პირნათლად. სარგებლობდა კარგი 
ავტორიტეტით. 

1993 წლის 27 სექტემბერს- სოხუმის დაცემის დრეს დაიღუპა საბრძოლო 
მოქმედებების მიმდინარეობის დროს. 

დაჯილდოებულია ვახტანგ გორგასლის III ხარისხის ორდენით სიკვდილის შემდეგ. 

 


